
	మ.	
నిను నే నమ్మినదాని కీయిహమున న్నేర్పున్ గళావత్తయున్

ధనము న్భోగము రాజపూజ్యత కవిత్వమ్ము న్యశమ్మున్ సుఖం

బును సంపూర్తిగ నిచ్చుచు న్నిరతముం బోషించుచున్నా విఁ కె

వ్వనిఁ గొల్వం బని యేమి యిక్కరణి నెవ్వం డిచ్చుఁ గామేశ్వరీ.

	మ.	
ధనికుండైనను రిక్తుఁడైనఁ గడులుబ్ధత్వమ్మున న్నించుదు

ర్ధనుఁడైనన్ నృపమాత్రుఁ డే నరిగినన్ దాతృత్వపర్యాప్తుఁడై

వినయం బొప్పఁగ నూఱులాఱు లిడి బల్విశ్వాసముం జూపు నీ

యనిమిత్తం బగుపేర్మిగాక యిది నాదా? శక్తి కామేశ్వరీ.

	మ.	
ఇలువేల్పంచును నిన్నుఁ గొల్చుటయ కా దీరేడులోకమ్ములన్

గలవే ల్పెవ్వరు? నీకుఁ దక్క జననీ? కళ్యాణముల్ గోరియో

కలుము ల్గోరియొ సౌఖ్యము న్బడయఁగాఁ గాంచియో నిన్ను ని

చ్చలు సేవించెద నెందుకే నగుఁగటాక్షంబున్నఁ గామేశ్వరీ.

	శా.	
నానాసాలవిశాలమై మఱియు నానాకల్పవృక్షాఢ్యమై

నానారత్నమయాచలాకలితమై నానామరప్రాప్యమై

నానాశక్తికమై సుధాలసదుదన్వత్ఖేయమై యొప్పు ద్వీ

